
Abstract
The debate about the ru’yah Allazh was started by
Mu’tazilites as early as 100 Hijri. They deny that
Allah can be seen by the Mu’min in the hereafter with
the argument of tanzih murlag. Al-Ash‘ari, who was
born around the third century of Hijri, debated this
issue according to the framework of Ahl al-Sunnah
wa al-Jama‘ah. He wrote a book named al-Luma ‘ and
discussed the specific issue of the ru’yah Allah aimed
to counter-argue the Mu’tazilites’s understanding.
This study analyzes the debate of ru’yah Allah
presented by Muslim scholars in general and al-
Asha‘ri in particular. This study aims to highlight the
importance of ru’yah Allah’s discussion in Kalam
discourse and to provide understanding into this issue
according to al-Ashari’s perspective through the
translation of his great work in the debate on ru’yah
Allgh’s.  This study uses comparative analysis
methods, historical based analysis as well as
inductive and deductive text analysis. The study
found that the ru’yah Allah was an important issue in
the debate on Kalam because almost all scholars of
the time, salaf or khalaf discussed this issue in their
books. The study also found that al-Ash‘ari had

successfully solved the entire problem of ru’yah
Allah in al-Luma‘ in order to provide understanding
to the public in eradicating the teachings of
Mu’tazilites.

Keywords: ru’yah Allah; al-Ash‘ari; al-Luma‘; Ahl
al-Sunnah wa al-Jama‘ah; Mu’tazilites.

Khulasah

Perbahasan mengenai ru’yah Allah telah dimulakan
oleh golongan Mu’tazilah seawal 100H lagi.
Golongan ini menafikan bahawa Allah SWT boleh
dilihat orang mukmin di akhirat kelak dengan hujah
tanzih murlag menurut fahaman mereka. Al-Asha‘ri
yang lahir sekitar kurun ke-3 Hijrah telah
membahaskan isu ini menurut fahaman akidah Ahl
al-Sunnah wa al-Jama‘ah. Beliau telah mengarang
kitab al-Luma ‘ dan membicarakan isu khusus dalam
masalah ru’yah Allah bertujuan menyanggah faham
Mu’tazilah. Kajian ini menganalisis perbahasan
ru’yah Allah yang dikemukakan oleh para ulama
secara umum dan al-Ash‘ari secara khusus. Kajian ini
bertujuan memperlihatkan kepentingan perbahasan
ru’yah Allzh dalam wacana ilmu kalam serta
memberikan kefahaman terhadap isu ini menurut
perspektif al-Ash‘ari melalui penterjemahan karya
agung beliau dalam perbahasan ru’yah Allah. Kajian
ini menggunakan metode analisis perbandingan,
analisis berasaskan sejarah serta analisis teks secara
induktif dan deduktif. Hasil kajian mendapati bahawa
ru’yah Allah merupakan isu yang penting dalam
perbahasan ilmu kalam kerana hampir kesemua
ulama dari zaman salaf mahupun khalaf telah
membahaskan isu ini di dalam kitab mereka. Hasil
kajian juga mendapati al-Ash‘ari telah berjaya
merungkai keseluruhan masalah ru’yah Allah dalam
kitab al-Luma‘ demi memberi kefahaman kepada
masyarakat awam dalam membasmi  ajaran
menyeleweng Mu’tazilah.

Kata kunci: ru’yah Allah; al-Ash‘ari; al-Luma’; Ahl
al-Sunnah wa al-Jama’ah; Mu’tazilah.

Pengenalan
Nama sebenar pengarang kitab al-Luma‘ adalah ‘Ali bin
Isma‘il bin Abidi Bishr bin Salim bin Isma’il bin ‘Abd
Allah bin Masa bin Bilal bin Aba Burda bin Aba Masa al-
Ash‘ari.! Beliau digelar sebagai Abta al-Hasan al-Ash‘ar
sebagai nisbah kepada datuknya iaitu Abi Mdasa al-
Ash‘ari.? Menurut jumhur ulama, al-Ash‘ari dilahirkan
pada tahun 260H.* Beliau dilahirkan di Basrah tetapi
menetap di Baghdad dan wafat di sana.” Para ulama
berselisih pandangan terhadap tarikh kewafatan beliau.
Menurut Ibn Kathir beliau wafat sekitar tahun 330H.
Menurut al-Asadi beliau wafat pada tahun 320H,°
manakala menurut lbn Furak,” Ibn Hazm® dan Abu al-
Fallah ‘Abd al-Harr ibn al-‘Imad al-Hanbali® pula, beliau
wafat pada tahun 324H bersamaan dengan 936M.
Perbahasan ru’yah Allah telah diperdebatkan dalam
wacana ilmiah ulama kalam bermula sejak abad pertama
hijrah lagi. Ini bermula sejak kemunculan golongan sesat
yang berusaha untuk menafikan keyakinan melihat Allah
SWT di akhirat kelak dengan pandangan yang benar.
Pendapat ini kemudiannya ditentang oleh golongan ulama
Ahli Sunnah yang mengisbatkan bahawa Allah SWT

! Richard J. McCarthy, The Theology of al-dsh’ari (Beirut:
Impremerie Catholic, 1953), 139.

2 Abii al-Hasan “Alf bin Hasan ibn ‘Asakir, Tabyin Kadhib al-Muftar?
fi ma Nusiba ila al-Imam Abt al-Hasan al-Ash‘art (Damsyiq:
Matba‘ah al-Tawfiq, 1347H), 146.

* Ibid.

4 McCarthy, The Theology of al-Ash ari, 139.

® Abi al-Fida’ Isma‘il ibn ‘Umar ibn Kathir, al-Sirah al-Nabawiyyah,
ed. Mustafa ‘Abd al-Wahid, 4 Juz (Kaherah: Matba‘ah ‘Isa al-Babi
al-Halabi, 1966), 187.

® McCarthy, The Theology of al-As# ‘a7, 140.

" Ibn *Asakir, Tabyin Kadhib al-Muftari, 39.

& McCarthy, The Theology of al-As# ‘a7, 140.

® Ibn al-‘Imad, ‘Abd al-Hayy bin Ahmad bin Muhammad al-Hanbali,
Shadharat al-Dhahab, 8 Juz, ed. Mahmad al-Arna’Gt (Beirut: Dar
Ibn Kathir, 1989), 129.

boleh dilihat di akhirat kelak berdasarkan kepada dalil-
dalil yang jelas daripada al-Qur’an. Perbahasan ini
kemudiannya menjadi polemik besar sehingga ianya
dimasukkan sebagai salah satu topik yang wajib
dibincangkan dalam setiap kitab ulama kalam sesudah
zaman salaf.

Kepentingan Perbahasan Ru’yah Allah dalam llimu
Kalam

Perbahasan ru’yah Allzh pada awalnya telah dimulai oleh
golongan Mu’tazilah dan Jahmiyyah yang mendakwa
bahawa Allah SWT tidak boleh dilihat di akhirat kelak
kerana ianya menafikan sifat yang menafikan tanzih bagi
Allah SWT. Golongan Jahmiyyah mengingkari ayat al-
Qur’an yang menyatakan bahawa Allah SWT dapat dilihat
di akhirat kelak dalam keadaan berseri-seri,*® sebagaimana
firman-Nya dalam surah al-Qiyamah, 75: 22-23:

B0 45 ) el s 2
Terjemahan: “Pada hari akhirat itu, muka

(orang-orang yang beriman) berseri-seri,
melihat kepada tuhannya.”

Mereka menggunakan dalil akal bahawa Allah SWT
tidak dapat dilihat di akhirat kelak kerana pandangan
manusia adalah terbatas dan objek yang dilihat juga adalah
merangkumi perkara-perkara yang juga terbatas (mahdid)
serta perkara yang diizinkan sahaja."* Mereka berpendapat
bahawa ayat yang menyebut tentang ndazirah oleh ahli
syurga bukanlah nazirah kepada Allah SWT tetapi
bermaksud bahawa pandangan penantian pahala dari
Tuhannya. Manusia hanya mampu untuk melihat

10 Abii ‘Abd Allah al-Shaybani Ahmad ibn Hanbal, “al-Radd ‘ala al-
Zanadiqah wa al-Jahmiyyah,” dalam ‘Aqa’id al-Salaf li al-4 immah
Ahmad bin Hanbal wa al-Bukhari wa Ibn Qutaybah wa ‘Uthman
al-Darimi, ed. ‘Ali Sami‘ al-Nashshar & ‘Ammar Jami al-Talibi,

" (Iskandariah: Munshi’ah al-Ma‘arif, 1971), 85-87.

Ibid.

perbuatan Allah SWT dan Qudrah-Nya sahaja.*> Hal ini
berdasarkan kepada ayat al-Furqgan, 25:45:

Terjemahan: “Tidakkah engkau melihat
kekuasaan tuhanmu? Bagaimana ia
menjadikan bayang-bayang itu terbentang
(luas kawasannya) dan jika ia kehendaki
tentulah ia menjadikannya tetap (tidak
bergerak dan tidak berubah)! Kemudian kami
jadikan  matahari  sebagai tanda yang
menunjukkan perubahan bayang-bayang itu.”

Golongan Jahmiyyah berpendapat ketika mana Allah
SWT berfirman &) ) 55 &l Dia memaksudkan dengan Al
&Ly Jdaé N 5 jaitu bermaksud “Tidakkah kamu lihat
perbuatan Tuhanmu?” Mereka juga berdalilkan kepada
ayat al-An’am 6:103:

Sl ghs e A% sk et %Y

Terjemahan: “Dia tidak dapat dilihat dan
diliputi oleh penglihatan mata, sedang ia dapat
melihat (dan mengetahui hakikat) segala
penglihatan (mata), dan Dia lah Yang Maha
Halus (melayan hamba-hamba-Nya dengan
belas kasihan), lagi Maha mendalam
pengetahuanNya.”

Menurut golongan Jahmiyyah, berdasarkan ayat di atas,
Allah SWT tidak akan dapat dilihat di dunia, bahkan Dia
juga tidak boleh dilihat di akhirat.*®

12 |bid.
B 1bn Hanbal, al-Radd ‘ala Zanadigah, 85-87.

Golongan Mu’tazilah juga berpendapat sebagaimana
golongan Jahmiyyah iaitu Allah SWT tidak mungkin
dapat dilihat di akhirat kelak. Bagi mereka, ru’yah Allah
wajib dinafikan daripada berlaku ke atas Allah SWT.
Mereka juga berdalilkan sebagaimana Jahmiyyah bahawa
Allah SWT berfirman dalam al-Qur’an'* bahawa Dia tidak
diliputi oleh penglihatan manusia. @dapun menurut
Mu’tazilah, ayat al-Quran ( W) ol 5xal Mag 5sa)
3,LU) adalah merujuk kepada maksud nazar al-intizar
iaitu pandangan penantian pahala. Begitu juga ianya boleh
membawa maksud dengan makna nazar al-i‘tibar dan
nazar al-ta’attuf. Selain itu, Mu’tazilah juga berpendapat
bahawa Allah SWT tidak dapat dilihat berdasarkan kisah
Nabi Musa a.s yang memohon kepada Allah SWT untuk
melihat-Nya tetapi ditolak oleh Allah SWT.*

Oleh kerana para ulama salaf awal melihat
perbahasan ini merupakan titik tolak isu akidah yang
penting, maka ramai dari kalangan mereka mula
menjawab pendapat Jahmiyyah dan Mu’tazilah ini.
Antaranya adalah Imam Aba Hanifah. Dalam masalah
ru’yah Allah, Abt Hanifah berpendapat bahawa apabila
sampai waktunya di akhirat nanti manusia akan mampu
melihat Allah SWT dengan pandangan tanpa halangan,
tanpa keperluan kepada sesuatu yang lain untuk melihat
Allah SWT, tanpa kayfiyyah dan tanpa perbandingan:*

4 Al-An‘am, 6: 103.

15 AbT al-Hasan ‘Al bin Isma‘il al-Ash‘ari, “al-Luma‘ fi Radd ‘ala
Ahl al-Zaygh wa al-Bida‘,” dalam The Theology of al-Ash ‘ari, ed.
Richard J. McCarthy (Beirut: Impremerie Catholic, 1953), 34. Lihat
juga, Al-Ash’ari, al-Ibanah ‘an Usil al-Diyanah, ed. Fawgiyyah
Husin Mahmiid (Kaherah: Dar al-Ansar, 1977), 139; Muhammad
AblG Zuhrah, Malik: Hayatuh wa ‘Asruh, Ara’'uh wa Fighuh
(Kaherah: Dar al-Fikr al-‘Arabi, 1952), 200-201.

16 Aba Hanifah, Nu'man bin Thabit, “Wasiyyah,” dalam Sharh
Wagsiyyah al-Imam Abr Hanifah, ed. Akmal al-Din Muhammad bin
Muhammad al-Babirati, Muhammad Subhi al-Aidi & Hamzah
Muhammad al-Bakri (Jordan: Dar al-Fath li al-Dirasat wa al-Nashr,
2009), 145.



Mohd Haidhar et. al, “Terjemahan Kitab al-Luma * & Analisis Perbahasan
Ru’yah Allah,” Afkar Vol. 22 Issue 1 (2020): 1-34

ol day il els 2 J @ 3L
sl 2 Gl i o)lie O e & e
o a8 Ul W58 (Bsad) elsfy gl
S S g ) oY d Bl sy el

e ¥y 4t Yy

Terjemahan: “Kami mengakui bahawa Allah
menghidupkan segala jiwa (jasad) selepas
kematian, dan (Allah) menghidupkan mereka
semula pada satu hari yang tempohnya
(selama) 50,000 tahun (di dunia) untuk
pembalasan,  pemberian  ganjaran  dan
penunaian hak (bagi amalan manusia semasa
di dunia) berdasarkan firman-Nya.'” Dan
pertemuan Allah dengan ahli syurga (ru’yah
Allah) adalah benar tanpa kayfiyyah dan (tanpa
ada) perbandingan dan (melihat Allah itu)
tanpa (bergantung pada satu-satu) sudut.”

Begitu juga dengan pendapat Imam al-Shafi‘T bahawa
Allah SWT dapat dilihat di akhirat kelak dengan
pandangan yang sebenar. Ini diriwayatkan dari kisah yang
diceritakan oleh al-Bayhagi dari sanad Rabi‘ bin
Sulayman yang berkata:*®

S o5y ¢ Ll die g o5 S 1a ) J6
V'GJ‘% &jfﬁﬁu&cjjww\w
Lﬂj.; ¥ o 18 g_ﬁ.;'g.‘) Cdj:;j;.L;L;.s ;\-f-;‘é-.’/. (i_;g)/

7 Al-Hajj, 22:7.
18 Aba Bakr Ahmad bin al-Husayn al-Bayhaqi, Managib al-Imam al-
Shafi T (Kaherah: Dar al-Turath, 1970), 419.

jT L IRORT Lol aigy Legs of ui;” Js el JU
RCER ey 1) S b s s

-

Lol B ede Ul (3 4y 5z & o)
Terjemahan: “Suatu hari aku berada dekat
dengan al-Shafi‘, tiba-tiba datang kepadanya
sepucuk surat dari al-Sa‘id (sebuah tempat)
yang bertanyakan mengenai firman Allah SWT

(al-Mutaffifin, 83:15):

e g
Lalu al-Shafi‘T menulis untuk membalas surat
tersebut:  “Maksudnya, Allah  menghijab
(wajah-Nya) daripada suatu kaum disebabkan
kemurkaan-Nya, menjadi dalil menunjukkan
adanya satu kaum lain yang akan dapat
melihat-Nya disebabkan keredhaan-Nya”. Al-
Rabi‘ bertanya: “Apakah engkau berpegang
dengan masalah ini wahai tuan?” Jawab al-
Shafi‘t: “Demi Allah jika Muhammad bin Idris
tidak yakin bahawa ia bakal melihat Rabbnya
pada hari yang dijanjikan, nescaya tidaklah ia
menyembah-Nya di dunia.”

Dalam satu riwayat lain dari lbn Harim al-Qurashi,
Imam al-Shafi‘T memberikan ulasan terhadap ayat yang
sama dengan berkata:*

Terjemahan: “Ketika mana Dia menghijab

(wajah-Nya) daripada mereka disebabkan
kebencian, maka ia merupakan bukti bahawa

1% Al-Bayhaqt, Managib al-Imam al-Shafi 7, 420.

ada dari kalangan mereka akan melihat-Nya
disebabkan keredhaan.”

Begitu juga Imam al-Shafi‘T pernah ditanya secara
jelas oleh Sa‘id bin Asad mengenai hadith ru’yah dan
jawapannya tetap sama:®

Lo lall el e (ol oy deaw W
oAl G L JB S ) G 3 s
y@@m»ydiruij«gﬁ
Oy Il b coluy ade ) Lo & s,

gk 4

Terjemahan: “Aku bertanya kepada al-Shafi‘t:
Apa pendapatmu mengenai hadith ru’yah?
Jawabnya padaku: Hai putera Asad, peganglah
padaku selama aku hidup atau setelah aku
mati, bahawasanya jika setiap hadith itu benar-
benar sahih dari  Rasulullah  s.a.w.,
sesungguhnya aku pasti mengatakannya
sekalipun belum sampai padaku.”

Selain itu Imam Ahmad juga di antara ulama salaf
yang sangat kuat menentang golongan yang menafikan
bahawa Allah SWT mampu dilihat di akhirat. Dalam kitab
beliau, al-Radd ‘ala al-Zanadigah wa al-Jahmiyyah,
Imam Ahmad menjelaskan hujah-hujah beliau dalam
menentang golongan Jahmiyyah mengenai persoalan
Ru’yah Allah ini. Beliau menegaskan bahawa Allah
mampu dilihat di akhirat dengan mata sendiri. Dalam
kitab tersebut, beliau saling berbalas hujah dengan
kelompok Jahmiyyah yang mempertahankan konsep

20 bid., 421.



Mohd Haidhar et. al, “Terjemahan Kitab al-Luma * & Analisis Perbahasan
Ru’yah Allah,” Afkar Vol. 22 Issue 1 (2020): 1-34

tanzih Allah sehingga menafikan kemampuan manusia
yang diberi Allah di akhirat kelak. Jahmiyyah dinyatakan
mentakwilkan ayat dan hadith yang jelas merujuk kepada
kemampuan manusia untuk melihat Allah dengan takwilan
yang sesat dan batil. Imam Ahmad berhujah:#

Vol Sk, ) Oglay 2kl of £S5T )
pokee ol elld O wy I By OF 2V
st ) ol 1Ll ey o 5 V) 50 Y Cpose
of e aeldl (LU s, ) 8,50 dses ogor)
Ly W) or Sl by L) 3bU L, ) ane
AL 5 AT OLAN o &7 5by 5,8y aleb 4] Oy lay
A JB G ai] s 0B (e sy
I RSN S I (N C O
Lly aigp sball Jp 4 ) Job 0) sl Lol Job
W ol (3B sy ] 50U daay sgg) JU
Sl s Lo we B] iUl Ly e Ol s
@Y Ll 3 VAo s 65 e
V) o3l Jor Bl U8 o il e BT Sl 523

(Ol By sry LNl S

Terjemahan: “Kami berkata kepada mereka
(golongan Jahmiyyah): Mengapakah kamu
mengingkari bahawa ahli syurga akan melihat
tuhannya? Jawab mereka: Tidak akan berlaku
seseorang yang akan melihat tuhannya kerana

2 1pn Hanbal, al-Radd ‘ald al-Zanadigah, 85-87.

10

penglihatan terhadapnya adalah maklum
disifatkan tidak boleh dilihat kecuali perkara
yang dibolehkan untuk melihat Kami berkata
Bukankah Allah berfirman: « 5xal dia% 3 58%
3550 ) 7. Jawab mereka: 3555 merujuk
kepada pandangan penantian pahala dari
tuhannya, manusia hanya mampu melihat
tuhannya dari sudut perbuatan-Nya dan
qudrah-Nya berdasarkan ayat R g | Sl
&M\uu@hsuwc«uﬂjw\a
33, Ketika mana Allah berfirman: A;‘\ 5l
&l Allah maksudkan &) J=i ) 5 (J\ Kami
berkata: Seandainya Allah melakukan manusia
boleh  melihat-Nya? = Mereka  berkata:
Sesungguhnya Allah tidak boleh dilihat di
dunia begitu juga di akhirat berdasarkan ayat
mutashabihat Jba¥) & Ha a5 Jua¥)aS ui Y,

Imam Ahmad menjawab dengan hujahnya:?

Jﬁwaﬂr@jwmw@dw&g}
(S g (S JBy Gla¥) S Y) A
@l o) Ja by SV Gl ) b JBy
G ey e B o A e O LT Lgl
VB o et 8 ol (S O oSS)) JU
e Jal gl 3 =Yg CSTINTY
ks Y s ojﬁu\yfoirujq&mw

Gl 3 o8 Ol Eudo g ol ol L

2 bid.

11

e el alll) ) U 3 e o ile 2
Sl g ¢ (A1) g )l JB e (Bl
By JB A ol o ol e e gl el
Of ad) Jal | sle oob ) 3 k) ol iz
) eSS JB sl @ S0 W

(e VLAY A ) 0 s

Terjemahan:  Sesungguhnya Nabi s.a.w.
mengetahui makna fiman Allah “4S,x Y
JuaN1” dan Baginda bersabda “aS ¢ s i oS,
Dan (Nabi juga mengetahui makna) firman
Allah kepada Musa “! 5 o, tetapi Nabi tidak
pernah bersabda (dengan lafaz) “cs i of”, maka
(dari dua keadaan ini) terlebih baik Kkita
mengikuti  Nabi s.aw ketika Baginda
melafazkan  “aS:,  OsAiw  &SI” daripada
mengikuti Jahmiyyah yang mana mereka
mengatakan “sSa) 058 ¥”. Dan segala hadith-
hadith yang berada di tangan ahli ilmu
(kesemuanya) iaitu adalah daripada Nabi s.a.w.
dan mereka sepakat berpegang bahawa ahli
syurga akan melihat Tuhannya, tidak ada
khilaf di kalangan ahli ilmu mengenainya. Dan
dari Hadith Sufyan bin Abi Ishaq daripada
Amir bin Sa‘id pula mengenai ayat « (sl
83555 AWAl 154A maka Nabi bersabda:
“Dan 53435 itu bermaksud melihat kepada
wajah Allah SWT”. Ini dikuatkan pula dalam
satu hadith yang lain daripada satu riwayat
jaitu .8 Al Jal Jgial 131 Jal b sl oals Ll
33l ) = r,SS th B Al g sl (yang memberi

12

tafsiran kepada 332) sebelum ini). Maka
maksudnya “Akan terangkat hijab dan mereka
akan melihat Allah SWT, tiada tuhan
melainkan Dia.”

Imam Ahmad berpendapat, Allah akan membuka
hijab kepada ahli syurga sahaja manakala bagi orang kafir,
mereka tidak akan mendapat kelebihan tersebut. Ini
menunjukkan kelebihan orang mukmin berbanding kafir.
Dalam hujah lain dalam menentang Jahm dan pengikutnya
pula beliau berkata®:

J) Ot ¥ o8 aindy wgl 055G OF g Ul
LS S B WOV B e Osmsy o)
A OS50 pidbll (gt dtey ok, L
oo 2 b Bl e ot il D) e s
o Joe Ut Lol & adly ST e

RPCIW.3

Terjemahan: “Sesungguhnya kami merujuk
Jahm dan pengikutnya adalah mereka yang
tidak boleh melihat tuhannya di akhirat kelak
dan akan terhijab pada mereka wajah Allah
kerana Allah SWT berfirman ) (e el XK
terhijab daripada Allah, dan mukmin juga
terhijab dari Allah SWT, maka apakah
kelebihan orang mukmin dari orang Kkafir?
Segala puji bagi Allah yang tidak menjadikan
kami seperti Jahm dan pengikutnya...”

Sesudah berakhirnya zaman salaf awal, al-Asha‘ri
meneruskan perbahasan mengenai ru’'yah Allazh dalam

2 bid.

perbincangan kitabnya. la secara tidak langsung
menunjukkan betapa pentingnya isu akidah ini dijelaskan
kepada masyarakat. Al-Asha‘ri telah memasukkan
perbahasan ru’yah Allah dalam kedua-dua kitab magnhum
opus  beliau dengan  menyediakan  perbahasan
mengenainya dalam satu bab khusus. Dalam kitab al-
Luma’, beliau membahaskan masalah tersebut pada bab
yang keempat manakala dalam kitab al-lbanah, beliau
mengkhususkan bab ru’yah Allah pada perbahasan bab
yang ketiga.

Para ulama selepas al-Asha‘ri meneruskan lagi
perbahasan mengenai ru’yah Allah dengan memasukkan
perbahasannya ke dalam salah satu topik penting dalam
ilmu akidah. Antara mereka adalah seperti aI-BaquIﬁniZ4,
al-Baghdadi,” al-Haramayn al-Juwayni,”® al-Ghazali,* al-
Razi, al-I[j1® al-San@ist® dan lain-lain. Al-Bagillani
sebagai contoh menekankan bahawa Allah SWT pasti
akan dilihat di akhirat kelak dan setiap manusia wajib
untuk beriman mengenai hal ini.*® Beliau berpendapat,

2% Abii Bakr Muhammad bin Tayyib al-Baqillani, Kitah al-Insaf
(Kaherah: Mu’assasah al-Khanji, 1963), 176.

% < Abd al-Qahir bin Tahir bin Muhammad al-Baghdadi, al-Farg Bayn
al-Firaq wa Bayan al-Firqah al-Najiyah minhum, ed. Muhammad
Muhy al-Din ‘Abd al-Hamid (Kaherah: Maktabah Muhammad ‘Ali
Subh, t.th), 335.

% <Abd al-Malik bin Ahmad al-Juwayni, Kitab al-Irshad ila Qawati*
al-Adillah fi Usil al-1°‘tigad, ed. Muhammad Yasuf Masa & ‘Ali
‘Abd al-Man‘am ‘Abd al-Hamid (Kaherah: Maktabah al-Khanji,
1950), 176.

2 Muhammad bin Muhammad al-Ghazali, al-Igtisad fi al-‘tigad
(Beirut: Matba‘ah Muhammad ‘Ali Subh, 1963), 34.

%8 <Abd al-Rahman bin Ahmad al-IjT, “al-Mawagqjif,” dalam Shar# al-
Mawagif, ed. ‘Al bin Muhammad al-Jurjani (Kaherah: Matba‘ah
al-Sa‘adah, 1907), 185.

% Abii ‘Abd Allah Muhamad bin Ysuf al-Saniisi, “Sharh ‘Aqidah
Ahl al-Tawhid al-Kubra,” dalam Hawash ‘ala Sharh al-Kubra li al-
Sanist, ed. Isma‘ll bin Misa bin ‘Uthman al-Hamidi (Kaherah:
Matba‘ah Mustafa al-Babi al-Halabi, 1936), 373.

%0 Al-Bagqillani, al-Insaf; 176.

Allah SWT itu wujud dan Dia boleh dilihat di akhirat
kelak kerana Dia wujud*.

Al-Baghdadi juga mengisyaratkan dalam kitab beliau
bahawa Allah SWT boleh dilihat di akhirat kelak
berdasarkan dalil bahawa Nabi Miisa a.s meminta untuk
melihat- -Nya di akhirat. Dalil tersebut iaitu ‘54)\ &) J8
&) 5% jalah permohonan Nabi Miisa a.s untuk melihat
Allah SWT dan permohonan tersebut diperkenankan.
Beliau juga menyatakan bahawa Allah boleh dilihat
kerana kewujudan-Nya.*

Wacana para ulama kalam bermula zaman salaf
sehingga ke hari ini mengenai isu ru’'yah Allzh adalah
perbahasan yang tidak kurang pentingnya untuk
diterapkan dalam pengajian ilmu kalam kepada seluruh
masyarakat hatta di masa kini. Kerana itu di setiap zaman,
para ulama memasukkan perbahasan ini sebagai satu topik
khusus dalam kitab mereka bagi menekankan betapa
pentingnya fahaman mengenai ru’yah Allzh diterapkan
dalam iktigad kaum Muslimin.

Analisis Perbahasan Ru’yah Allah Menurut al-Ash‘ari
Seperti yang telah dijelaskan, al-Ash‘ari berpendapat
bahawa melihat Allah di akhirat kelak merupakan suatu
perkara yang harus berlaku. Beliau juga berpendapat
bahawa pandangan manusia terhadap Allah di akhirat
kelak merupakan pandangan dengan mata seperti melihat
bulan purnama ketika malam yang gelap dan orang yang
mampu melihat-Nya adalah dari kalangan orang yang
beriman di syurga manakala orang kafir tetap terhijab,*
sebagaimana firman Allah SWT dalam surah al-
Mutaffifin, 83:15:

Dfshial dus o 18 1 S

81 Al-Baqillani, Kitab al-Tamhid, ed. Richard J. McCarthy (Beirut:
Maktabah al-Shargiyyah, 1957), 266.

%2 Al-Baghdadi, al-Farq Bayn al-Firag, 335.

%8 Al-Ash‘ari, al-Luma’, 35; al-Ash‘art, al-ZTbanah, 25.

Berdasarkan ayat ini, al-Ashari* berpendapat tuhan
menghijab manusia dari melihat-Nya pada dua keadaan
jaitu pertamanya dihijab bagi orang-orang kafir dan
keduanya adalah manusia ketika di dunia. Namun, orang
beriman dapat melihat-Nya di akhirat kelak kerana
melihat Allah adalah setinggi-tinggi kenikmatan. Al-
Ash‘ari mengisbatkan ru’yah Allah berdasarkan dalil al-
Qur’an sebagaimana yang difirmankan oleh Allah SWT
dalam surah al-Qiyamabh, 75:22-23:

bl gy dI . 6ol g 3524

Al-Ash*art mentafsirkan kalimah 55 dengan ruyah
yang sebenar. Justeru, tidak tersembunyi pandangan orang
beriman ketika itu daripada melihat wajah-Nya. Menurut
beliau, kalimah 35U boleh dimaksudkan dengan beberapa
makna sekiranya ditafsirkan dengan ayat al-Qur’an.
Pertama, dengan maksud _lie¥) ki berdasarkan firman
Allah SWT dalam surah al-Mutaffifin, 83:17:

Eak S Ly ) okl i

Kedua, dengan maksud _Usiy) ki sebagaimana
firman-Nya dalam surah YésTn 36:49:

Os4aZ 343 ﬁJo—b Sislg A5 V) Oylas U
Ketiga bermaksud —ala=ill sebagalmana firman-
Nya dalam surah Ali ‘Imran, 3:77:

aalall 33 agdl) S Vs
Menurut al-Ash‘ari,*® tafswan yang pertama jaitu s
JlieY) adalah mustahil kerana di akhirat kelak bukanlah
tempat untuk _kie¥). Manakala tidak harus juga
berlaku_oWaiy) i kerana  kalimah ki apabila
didatangkan  bersama  dengannya kalimah 4>l
sesudahnya, maka nescaya ia bermaksud melihat dengan

3 Al-Ash‘ari, al-Luma®, 35; al-Ash‘ari, al-lbdanah, 47
% Al-Ash‘ari, al-Luma’, 34; al-Ash‘ari, al-Ibanah, 36.

dua mata kasar pada satu wajah. la sebagaimana disebut
oleh Ahl al-Lisan mengenai <&l 13 mereka berkata:
“Lihatlah perkara ini dengan hati kamu”. lanya tidak
bermaksud melihat dengan dua biji mata, tetapi melihat
dengan hati. Begitu juga apabila kalimah _i datang
bersama kalimah 4> sl maka ia tidak mungkin bermaksud
W) yang seharusnya berlaku pada <!l ki tetapi
dengan pandangan mata. Ahli Syurga sebagaimana yang
disebut dalam hadith “...tidak memerlukan mata untuk
melihat dan tidak memerlukan telinga  untuk
mendengar...”

Oleh kerana itu penantian tidak harus berlaku kepada
ahli syurga kerana dengan penantian, muncul bersamanya
resah dan kegelisahan hati. Penantian juga mustahil kerana
apabila terlintas sahaja sesuatu di hati, mereka akan terus
mendapatnya tanpa memerlukan penantian. Syurga adalah
tempat mendapat nikmat yang menyenangkan dengan
kehidupan sejahtera yang abadi. Justeru, mustahil berlaku
penantian di sana.

Kalimah 345 juga mustahil merujuk kepada ks
—ahaill kerana menurut al-Ash‘ari sebagai makhluk,
mereka tidak harus melihat kepada Penciptanya dengan
pandangan belas kasihan kerana sebaliknya yang
seharusnya memandang dengan belas adalah pencipta
kepada makhluk.* Oleh kerana itu pandangan beliau
bahawa 3,55 yang dijelaskan oleh Allah adalah
pandangan yang sebenar-benar pandangan dan ianya
diambil berdasarkan zahir ayat al-Qur’an kerana tidak
wujud bukti perpindahan makna.

Al-Ash‘ari turut membatalkan pandangan Mu’tazilah
dalam masalah ini. Mereka berpendapat Allah tidak dapat
dilihat di akhirat kelak dan maksud i'ﬁaﬁ dari dalil di atas
adalah ,Usiy) s Maka menurut al-Ash‘ari, seandainya
pandangan yang dimaksudkan dalam ayat di atas adalah

3% Al-Ash‘art, al-Luma®, 34; al-Ash‘ari, al-Ibanah, 36.

penantian, nescaya ia tidak didatangkan dengan kalimah
) kerana di sisi orang Arab, tidak harus apabila mereka
mengatakan WYl ki mereka  mendatangkannya
dengan kalimah ). Ayat yang membuktikan _Usi¥! s
tidak didatangkan dengan kalimah ) adalah seperti yang
terdapat dalam surah Yﬁsin 36:49 dan al-Naml, 27:35:

z

OM VJ&} V_A.X:-\J oJo- e Y djjhu 1
I cgsgujbu; ey Mus Aot &)

Selain itu, salah satu metode al-Ash‘art adalah
dengan memahami al-Qur’an di atas makna zahirnya
tanpa berusaha untuk memindahkan atau mentakwilkan
maknanya melainkan didatangkan dengan hujah atau dalil
yang mengarah kepada perubahan tersebut. Sekiranya
tiada dalil atau hujah untuk mengubah makna tersebut
maka ia haruslah diperlakukan atas makna zahirnya®”:

of A OF Wy el e el 0Tl

. cJAUb le&j-@ﬁ Vg cdmz V) oﬁU&
Al-Ash‘art juga berdalilkan ayat al-Qur’an bahawa
Allah boleh dilihat di akhirat kelak berdasarkan kisah
Nabi Musa a.s yang memohon kepada Allah untuk
melihatnya AIIah berfirman dalam surah al-A‘raf, 7 143:

;,zm:wu */wéw,b\uﬁjd RO
&MJAU"/L;;LJJL;;JJMM&;

4 ,; P

E3 G Jo

87 Al-Ash‘ari, al-Ibanah, 40.

Berdasarkan ayat ini, Nabi Musa a.s memohon
kepada Allah supaya menzahirkan Zat-Nya kerana
baginda mahu melihat-Nya. Menurut al-Ash‘ari, tidak
harus bagi seorang nabi yang dianugerahi oleh Allah
kemaksuman untuk memohon sesuatu yang mustahil.
Sekalipun ayat sesudah itu menyatakan bahawa beliau
tidak mampu untuk melihat Allah, tetapi itu tidak
membawa maksud bahawa baginda a.s telah meminta
sesuatu yang mustahil dari tuhannya. Kerana itu, dapat
digiyaskan bahawa Nabi Musa a.s memberitahu kepada
kita bahawa Allah benar-benar mampu dilihat oleh
manusia dan ianya tidak mustahil. Oleh itu ru’yah Allah
hukumnya harus berlaku dan tidak mustahil seperti yang
dipegang Mu’tazilah®,

Di samping itu, metode al-Qur’an yang
menyampaikan kepada manusia bahawa Allah SWT
mampu dilihat olen manusia dengan mata ketika Dia
menjadikan gunung hancur lebur sebagai isyarat
sebenarnya Dia boleh mengabulkan permohonan Musa a.s
Sekalipun akhirnya Dia tidak dapat dilihat dengan
kehancuran gunung tersebut tetapi secara hukumnya dapat
dikatakan secara jelas bahawa ru’yah Allgh itu adalah
harus (ja’iz) berlaku.®

Menurut al-Ash‘art lagi, Allah juga berfirman
menjanjikan ganjaran tambahan kepada orang mukmin
yang beriman di akhirat kelak berdasarkan dalil al-dalam
surah Yunus, 10:26:

S35 s et LJJ.\JJ
Menurut al-Ash‘ari, golongan Ahl al-Ta 'wil berkata®:
“Apa yang dimaksudkan dengan 333 itu adalah melihat

kepada wajah Allah, bukanlah maksud pemberian nikmat
kepada ahli syurga”. Begitu juga dengan ayat dari surah

% bid.
% bid., 43.
0 1hid., 45.

Qaf, 50:35, AUA als yang membawa maksud sama iaitu
merujuk kepada melihat wajah Allah SWT. Kalimah iﬁté)
yang dimaksudkan adalah di akhirat kelak ahli syurga
akan melihat tuhan mereka sebagai satu kelebihan bagi
mereka berbanding orang lain.

Berdasarkan  dalil  hadith  pula, al-Ash‘ari
mengisbatkan ru’yah pada Allah berdasarkan sabda Nabi
s.a.w.:*

G Oplal ¥ A el 095 LS (S, 0y
aud)

Riwayat mengenai hadith ini berbeza dari sudut
matan dan sanadnya. Namun, jumlah periwayatan ini jika
diteliti melebihi riwayat mengenai hukum rejam, hukum
pewarisan, penyapuan khuf, pernikahan bapa dan emak
saudara dan lain-lain. Sekiranya masalah-masalah ini turut
berlaku di kalangan Mu’tazilah, nescaya masalah ru’yah
Allagh jauh lebih utama dari masalah-masalah yang telah
disebut kerana jumlah periwayatannya lebih banyak
berbanding yang lain*.

Al-Ash‘art turut menguatkan hujah bahawa Allah
dapat dilihat di akhirat berdasarkan pengisbatan melalui
dalil akal. Beliau berpendapat ketika mana berlaku ru’yah
tersebut, ianya tidak menjadikan Allah itu makhluk
ataupun menyebabkan tashbzh kerana situasi pandangan
manusia pada ketika itu juga sudah berubah®:

¢ A gl anss i d 1) ol @ s
4:@\5)\53{4;2.:}:-0;@5&)4@@4\!3

a5l Cﬁy Olslan Yo Oludlmy S oLl

4 1bid., 49.
42 |pid.
43 Al-Ash‘ari, al-Luma, 32.

P Al adds e olsdl Gl Ny Legle
G e el ) 2L Yy ade w31 g By
S5 Y i Vs andles Vs sp0d B3
Vo 4B Yy Sla e gy LISy Ll
jﬁvu;@z.;)\ot;lgoﬁul Lls . o387
SN Bl e 230 (S L U e

A e 35l oS it

Terjemahan: Bukanlah ketika mengisbatkan
ru’yah Allah SWT itu menyamakan Allah
SWT dengan makhluk, menyamakan jenis-
Nya dan tidak mengubah hakikatnya. Ini
kerana kita melihat warna hitam dan putih
tidak sama dan tidak serupa bila berlaku
ru’yah pada keduanya dan tidak bertukar
hakikat warna hitam kepada hakikat warna
putih, apabila berlaku ru’yah padanya, dan
sebaliknya warna putih tidak bertukar hitam.
Bukanlah ru’yah itu menjadikan-Nya tidak
adil, zalim, bohong, kerana kita juga melihat
orang yang tidak adil, zalim dan pembohong,
dan kita juga melihat orang yang adil, tidak
zalim dan tidak berbohong. Oleh kerana
pengisbatan ru’yah tidak menyebabkan apa-
apa yang tidak harus bagi Tuhan, maka
ru’yah itu tidak mustahil, dan apabila ru’yah
tidak mustahil maka ru’yah Allah SWT
adalah harus.

Menurut al-Ash‘art, Allah SWT berkuasa untuk

memperlihatkan setiap segala yang wujud. Yang tidak
boleh diperlihatkan hanyalah sesuatu yang tidak wujud.

Kerana itu Allah wujud maka boleh bagi-Nya untuk
memperlihatkan diri-Nya.** Setiap yang beriman juga
setuju bahawa syurga merupakan sebuah tempat yang
tidak pernah dilihat oleh mata, tidak pernah didengar oleh
telinga dan tidak pernah terlintas oleh hati manusia.
Kesemuanya penuh dengan kenikmatan. Kerana itu di
sana tidak ada nikmat yang lebih tinggi dari melihat Allah
dengan mata.*

Pengenalan Kitab al-Luma*

Kitab al-Luma* fi al-Radd ‘al@ Ahl al-Zaygh wa al-Bida*
merupakan antara magnum opus Imam al-Ash‘ari yang
sampai kepada kita pada hari ini. Karya ini sangat penting
bagi mengkaji pemikiran beliau sebagai tokoh pengasas
limu Kalam. Kitab ini telah memberikan hujah yang
mantap dan jelas terhadap pegangan yang diambil oleh
para ulama Ahl al-Sunnah wa al-Jama‘ah dari perspektif
ulama khalaf. la juga telah menyelesaikan banyak isu dan
polemik dalam IImu Kalam seperti isu ‘perbuatan hamba’
yang menjadi konflik pada era ulama salaf sehinggalah
fahaman ini tersebar ke zaman al-Ash‘ari serta
diselesaikan oleh beliau dalam karyanya ini. Kitab ini
turut  memaparkan  keilmuwan al-Ash‘ari  dalam
membahaskan isu-isu akidah khususnya ketika menentang
golongan sesat seperti Mu’tazilah.

Kitab al-Luma‘ diterbitkan buat pertama kali oleh
Richard McCarthy S.J. pada tahun 1953 di Beirut. la
dijilid bersama dengan kitab Risalah fi Istinsan daripada
manuskrip yang telah dicetak di India oleh Da’irat al-
Ma‘arif al-Nizamiyyah pada tahun 1344H. Terdapat dua
orang sarjana yang telah melakukan usaha penting
menerbitkan al-Zuma‘ dengan membuat perbandingan
antara manuskrip-manuskrip yang wujud bagi memastikan
keasliannya supaya bertepatan dengan naskah asal. Usaha

4 Al-Ash‘ari, al-Ibanah, 51-52.
* bid., 54.

pertama dilakukan oleh Richard McCarthy dan telah
diterbitkan pada tahun 1953 oleh Imprimerie Catholique
di Beirut dan termuat di dalam bukunya The Thelogy of al-
Ash’arf.

Beliau bukan sahaja mentahqiq kitab ini bahkan turut
menterjemahkannya ke dalam bahasa Inggeris dengan
diberi judul Highlights of The Polemic against Deviators
and Innovators. Bagi kitab Risalah fi Istihsan al-Khawd fi
‘Ilm al-Kalam pula, ia ditahgig dan diterjemahkan oleh
Richard McCarthy dengan judul A Vindication of The
Science of Kalam. Manakala usaha yang kedua, telah
dilakukan oleh Hamiidah Gharabah dan telah diterbitkan
pada tahun 1955 oleh Matba‘ah al-Misriyyah di Kaherah.

Terjemahan ini dipetik hanya dalam bab Ru’yah
Allah sahaja. Pada terjemahan kitab ini, penulis
mengambil ~ pendekatan  terjemahan  berdasarkan
perbandingan terhadap dua versi Kitab al-Luma‘ iaitu
yang ditahgiq oleh Hamtdah Gharabah terbitan 1955 dan
yang ditahqiq oleh Richard McCarthy terbitan 1953.
Perbandingan ini mengambil kira tulisan yang paling tepat
dengan kehendak penulis teks asal iaitu al-Ash‘ari. Walau
bagaimanapun, kitab yang ditahgiq oleh Hamudah
Gharabah menjadi keutamaan sekiranya terdapat
percanggahan antara kedua-dua teks. Ini kerana versi kitab
yang ditahqiq oleh Hamiidah Gharabah adalah lebih
terkini dan beliau sendiri membuat perbandingan
manuskrip asal dengan versi kitab yang telah ditahqiq oleh
McCarthy. Malah, beliau memberi ulasan dan membuat
pembetulan bagi kesalahan-kesalahan yang dilakukan oleh
McCarthy sebagaimana yang dijelaskan oleh Hamtdah
Gharabah dalam mugaddimah tahqiq beliau terhadap kitab
al-Luma“.*®

4 Mohd Haidhar, Abdull Rahman dan Mohd Faizul, “Kitab al-Luma *
fi al-Radd ‘ala Ahl al-Zaygh wa al-Bida ‘ Karangan Imam Aba al-
Hasan al-Ash‘ari: Terjemahan Perbahasan Qadar,” Jurnal Akidah
dan Pemikiran Islam (AFKAR), 20(1) 2018, 41-84.

Perbahasan Mengenai Ru’yah

1. Sekiranya seseorang berkata: Mengapakah kamu
mengatakan melihat Allah SWT dengan mata adalah

harus berdasarkan kepada dalil giyas?

Jawabnya: Kami mengatakan demikian kerana
sesuatu yang tidak harus disifatkan dengannya
kepada Allah SWT dan mustahil ke atas-Nya.
Perkara tersebut adalah tidak harus kerana
pengharusan ini akan mengisbatkan baharu ke atas-
Nya, atau mengisbatkan sifat yang baharu ke atas-
Nya, atau menyerupakan-Nya dengan yang baharu,
atau menyamakan jenis-Nya dengan yang baharu,
atau menukar hakikat-Nya atau menghukum Dia

tidak adil, zalim dan bohong.

2. Bukanlah  mengharuskan  ru’yah  bermakna
mengisbatkan baharu bagi-Nya, kerana sesuatu yang
boleh dilihat itu dapat dilihat bukan kerana ianya
adalah baharu. Sekiranya sesuatu yang boleh dilihat
begitu keadaannya, nescaya lazim ke atas mereka
bahawa semua yang baharu dapat dilihat. Ini adalah
batil menurut mereka. Lebih-lebih lagi, sesuatu yang
boleh dilihat itu sekiranya boleh dilihat adalah
kerana baharunya, nescaya yang melihat adalah
pencipta kepada sesuatu yang boleh dilihat, kerana

perkara yang boleh dilihat itu adalah baharu.

3. Bukanlah keharusan ru’yah mengisbatkan sesuatu
sifat yang baharu kepada sesuatu yang dilihat,
kerana warna merupakan sesuatu yang dapat dilihat.
Tidak harus wujud sifat baharu yang lain pada
warna. Jika tidak sedemikian, nescaya sifat yang
lain itu adalah ru’yah. Ini akan mewajibkan apabila
kita melihat orang mati maka telah berlakulah
ru’yah padanya dan bersatulah ru’yah dan kematian.
Jika kita melihat mata orang yang buta berlakulah
pada matanya ru’yah. Maka ru’yah bersatu dengan

kebutaan. Oleh kerana ini tidak boleh berlaku maka
terbatAllah apa yang mereka katakan.

4. Bukanlah ketika mengisbatkan ru’yah Allah SWT
itu menyamakan Allah SWT dengan makhluk,
menyamakan jenis-Nya dan tidak mengubah
hakikatnya. Ini kerana kita melihat warna hitam dan
putih tidak sama dan tidak serupa bila berlaku
ru’yah pada keduanya dan tidak bertukar hakikat
warna hitam kepada hakikat warna putih, apabila
berlaku ru’yah padanya, dan sebaliknya warna putih
tidak bertukar hitam.

5. Bukanlah ru’yah itu menjadikan-Nya tidak adil,
zalim, bohong, kerana kita juga melihat orang yang
tidak adil, zalim dan pembohong, dan kita juga
melihat orang yang adil, tidak zalim dan tidak
berbohong. Oleh kerana pengisbatan ru’yah tidak
menyebabkan apa-apa yang tidak harus bagi Tuhan,
maka ru’yah itu tidak mustahil, dan apabila ru’yah
tidak mustahil maka ru’yah Allah SWT adalah
harus.

6. Sekiranya mereka menentang kita dengan
mengatakan bahawa sentuhan, rasa dan bau tidak
mengisbatkan baharu dan tidak juga mengisbatkan
sifat yang baharu pada Allah SWT. Jawabnya:
Sesungguhnya sebilangan daripada kumpulan
kami*" mengatakan bahawa sentuhan merupakan
salah satu jenis daripada pergeseran. Begitu juga
dengan rasa yang merupakan hubungan antara lidah
dan anak tekak (uvula) dengan jisim yang
mempunyai rasa. Bau pula merupakan hubungan
antara hidung dengan objek yang mempunyai bau,
dengan berlaku sedemikian maka ia diketahui.
Adapun dua yang bersentuhan ia bersentuh kerana
berlakunya pergeseran antara keduanya.

“7 aitu merujuk kepada Ahl al-Sunnah wa al-Jama‘ah.

Mengisbatkan demikian itu akan mengisbatkan sifat
baharu kepada Allah SWT.

7. Sebilangan daripada kalangan kami juga ada yang
mengatakan mereka bermaksud dengan menyebut
sentuhan, rasa dan bau bahawa Allah SWT
menjadikan baginya pengetahuan pada anggota
tersebut tanpa mencipta baginya sifat, atau mereka
bermaksud berlaku sifat yang baharu padanya. Jika
dia kehendaki berlaku sifat padanya ini adalah tidak
harus, jika dia kehendaki berlakunya pengetahuan
pada kita maka itu adalah harus. Persoalan dalam
penentuan nama adalah terserah kepada Allah SWT.
Jika Allah SWT memerintahkan kita untuk
menamakannya dengan sentuhan, rasa, bau maka
kita akan menamakannya. Sekiranya Dia
menghalang, kita tidak menamakan. Dan adapun
berhubungan dengan mendengar, golongan kami
tidak berselisih pendapat dan mereka semuanya
mengharuskan. Dan mereka berkata adalah harus
Tuhan memperdengarkan kepada kita diri-Nya
berkata-kata. Sesungguhnya Nabi Musa a.s sendiri
telah mendengar Tuhan berkata-kata.

8. Dalil yang membuktikan Allah SWT dapat dilihat
dengan mata adalah firman Allah SWT:*

el &5 ) 520 dnd 34
Maksudnya: “(Pada hari akhirat itu), muka (orang-
orang yang beriman) berseri-seri; melihat kepada
Tuhannya.”
Tidak harus menafsirkan makna firman Allah SWT
( 3086 &) J)) sebagai makna iktibar, seperti
firman Allah SWT:*
SHERS K AN NP H

8 Al-Qiyamah 75:22-23.
 Al-Ghashiyah 88:17.

Maksudnya: “(Mengapa mereka yang kafir masih
mengingkari akhirat) tidakkah mereka

memerhatikan  keadaan unta  bagaimana
diciptakan?”

Kerana pada hari akhirat kelak bukanlah tempat
untuk iktibar. Tidak harus juga mentafsirkan dengan

makna kelembu'gan, ;baelas kasihan, seperti firman
Allah SWT &l Hh% Y5 dengan makna tidak

memberi rahmat dan tidak memberi belas kasihan
kepada mereka, kerana Allah SWT tidak harus
bersifat lemah lembut kepada mereka. Dan tidak
harus juga dimaksudkan dengan menunggu. Ini
kerana kalimah al-nazr apabila disertakan dengan
menyebut kalimah al-wujih tidak akan membawa
maksud nazr galb iaitu menunggu. Begitu juga
apabila kalimah al-nazr yang disertakan dengan
dengan kalimah al-qalb tidak akan membawa
maksud nazr al-’ayn. Kerana seorang jika berkata
“unzur bi galbik fi hadha al-amr”-lihatlah dengan
mata hati kamu di dalam perkara ini-, maka
maksudnya ialah melihat dengan mata hati (nazr
galb). Demikian juga apabila disertakan kalimah al-
nazr dengan al-wajh tidak dimaksudnya kecuali
dengan pandangan mata (nazr al-wajh). Melihat
dengan muka (razr al-wajh) adalah ru’yah yang
terhasil dengan mata yang ada di muka. Maka

tepatlah makna di dalam firman Allah SWT (& )
3,kU) jaitu melihat apabila perkataan al-nazr tidak

harus membawa maksud sesuatu daripada bentuk-
bentuk al-nazr yang lain. Sekiranya al-nazr hanya
terbatas kepada empat makna ini dan tiga
daripadanya adalah salah, maka benarlah makna
yang keempat iaitu nazr ru’yah dengan mata yang

ada pada muka.

9. Sekiranya seseorang berkata: Bukankah Allah
SWT telah berfirman:*

S0 G el O H S s 34
Maksudnya: “(Dan pada hari itu,) muka (orang-
orang kafir) muram hodoh, sambil percaya dengan
yakin bahawa mereka akan ditimpa malapetaka
(azab seksa) yang membinasakan.”
Zan bukanlah dengan melalui al-wajh. Begitu juga
dengan firman Allah swTL:

B0 5 J) 52U d5g 85

Maksudnya: “(Pada hari akhirat itu,) muka (orang-
orang yang beriman) berseri-seri; melihat kepada
Tuhannya.
Dikehendaki makna disini ialah nazr qalb.
Jawabnya: Kerana kalimah al-zan tidak berlaku
dengan wajah, dan hanya berlaku dengan hati.
Apabila disertakan kalimah al-zan dengan menyebut
wajah maka maksudnya zan qalb, kerana al-zan
tidak terjadi kecuali dengan hati. Sekiranya al-nazr
tidak berlaku kecuali dengan hati nescaya wajiblah
apabila Allah menyebut kalimah nazr beserta
kalimah al-wajh maka maksudnya akan kembali
kepada nazr al-Qalb. Oleh kerana al-nazr kadang-
kadang boleh terjadi dengan al-wajh dan dengan
yang lain, maka wajiblah apabila Allah SWT
menyebutnya berserta dengan al-wajh membawa
maksud melihat dengan mata (nazr al-wajh), begitu
juga apabila Allah SWT menyebut al-nazr
disertakan dengan al-galb maka wajiblah membawa
maksud razr al-qalb.

Persoalan

%0 Al-Qiyamah 75:24-25.
%t Al-Qiyamah 75:22-23.

10. Sekiranya mereka bertanya: Apakah maksud

firman Allah SWT:>

NIRRT TSN N
Maksudnya: “Dia tidak dapat dilihat dan diliputi
oleh penglihatan mata, sedang ia dapat melihat (dan
mengetahui hakikat) segala penglihatan (mata).”
Jawabnya: Tidak dapat dilihat di dunia, tetapi boleh
dilihat di akhirat. Ini kerana ayat-ayat al-Qur’an
tidak bertentangan di antara satu sama lain. Apabila
Allah berfirman dalam ayat lain yang menyatakan
bahawa Dia tidak dapat dilihat, maka kita ketahui
bahawa waktu yang Dia memberitahu bahawa Dia
tidak boleh dilihat, adalah berbeza dengan waktu
yang mana Dia memberitahu kepada kita bahawa
kita akan melihat-Nya.

11. Sekiranya seseorang berkata, Kenapakah kamu
menafikan makna firman Allah SWT (’334513 o &)
dengan maksud melihat pahala disisi Tuhan.
Jawabnya: Pahala Allah SWT adalah berlainan dari
Zat Allah SWT. Tidak harus mengubah kalam
daripada hakikat kepada majaz tanpa hujah dan
dalil. Tidakkah kamu melihat bahawa Allah SWT
ketika berfirman isuels J 1sla (sembahyanglah
untuk Aku dan sembahlah Aku), tidak harus seorang
itu berkata maksudnya, sembahlah yang lain selain
Allah SWT. lJika harus seorang mendakwa
sedemikian [nescaya haruslah]® dia mendakwa
bahawa firman Allah SWT 45,5 Y tersebut
dikehendaki maknanya: Mata itu tidak dapat melihat
sesuatu yang berlainan dari Zat Allah SWT.
[Nescaya harus seorang mendakwa mengenai
firman Allah SWT isnels J 1sha bermaksud

52 Al-An‘am 6:103.
% Ayat ini ditambah oleh Hamudah bagi melengkapkan jumlah
sharziyyah.

untuk selain-Nya. Sekiranya pernyataan ini adalah
salah maka salah apa yang mereka katakan]**.

12. Sekiranya seseorang berkata: Apabila Allah SWT
berfirman: =¥l 45,5 ¥ hanya pada waktu
tertentu dan tidak pada waktu yang lain. Apa yang
menyebabkan kamu mengingkari firman Allah
SWT:®

SN RN
Maksudnya: Yang tidak mengantuk usahkan tidur.
Bermaksud hanya pada waktu tertentu dan tidak
pada waktu lain juga?
Jawabnya: Perbezaan antara kedua-dua ini ialah
bahawa Allah SWT berfirman kepada kita di dalam
satu ayat bahawa “Dia tidak dapat dilihat oleh
penglihatan”, dan pada ayat yang lain Dia berfirman
bahawa “Wajah melihat kepada-Nya”, maka kita
menggunakan kedua-dua ayat ini dan Kita
menyatakan bahawa makna ayat tersebut adalah,
“Dia dapat dilihat pada satu waktu (akhirat) dan
tidak dapat dilihat pada waktu yang lain (dunia).”
Allah SWT tidak menyatakan kepada kita dalam
satu ayat bahawa mengantuk dan tidur itu
menguasai-Nya, manakala pada ayat yang lain tidak
menguasai-Nya, maka kedua-dua ayat ini digunakan
dalam kedua-dua keadaan berbeza. Tambahan lagi,
tidur adalah satu kecacatan yang ada pada orang
yang tidur yang menghilangkan ilmu daripadanya.
Sementara ru’'yah bukanlah suatu kecacatan yang
ada pada yang dilihat, yang mewajibkan ru’yah
ditegah sama seperti menegah daripada tidur.

Persoalan

% Ayat terakhir ini ditambah oleh McCarthy bagi melengkapkan
makna yang sempurna pada perenggan ini.
% Al-Bagarah 2:255.

13. Sekiranya seseorang berkata: Seandainya harus
Allah SWT dilihat tetapi tidak seperti perkara lain
yang dapat dilihat, nescaya harus juga tuhan itu
dapat disentuh, dirasa, dan dihidu, namun tidak
seperti perkara lain yang dapat disentuh, dirasa, dan

dihidu.

Jawabnya: Apakah perbezaan di antara kamu
dengan orang yang berkata: Sekiranya harus Allah
SWT melihat, ‘alim, berkuasa, dan hidup tidak sama
seperti manusia yang dapat melihat, yang ‘alim,
yang berkuasa, dan yang hidup, nescaya harus Dia
bolenh menyentuh, merasa, dan menghidu namun
tidak sama seperti makhluk yang menyentuh,
merasa dan menghidu. Sekiranya ini tidak wajib,
mengapa kamu mengingkari sesuatu yang tidak
wajib  sebagaimana yang kamu  katakan

mengenainya.
Persoalan

14. Sekiranya seseorang berkata: Kamu menyaksikan
sesuatu yang boleh dilihat hanya terdiri daripada
jawhar, atau ‘arad yang terhad atau ‘arad yang

menduduki pada jawhar yang terbatas.

Jawabnya: Tidak, bukanlah sesuatu yang dilihat itu
dapat dilihat kerana ianya terhad dan berada pada
yang terhad, dan bukan juga disebabkan ia jawhar
dan ‘arad. Apabila hal demikian tidak berlaku maka
tidak boleh menghukum yang demikian ini kepada
perkara ghaib (Allah SWT), seperti mana tidak
wajib apabila kita tidak mendapati pencipta kecuali
jisim, dan tidak mendapati sesuatu kecuali jawhar
atau ‘arad. Begitu juga, kita tidak mendapati yang
alim, yang berkuasa, dan yang hidup kecuali dengan
sifat ilmu, hayah, dan qudrah yang baharu dan ini
wajib juga kita tidak menghukum demikian itu
kepada yang ghaib (Allah SWT) kerana tidak
semestinya pencipta itu adalah pencipta kerana ia

31



Mohd Haidhar et. al, “Terjemahan Kitab al-Luma * & Analisis Perbahasan
Ru’yah Allah,” Afkar Vol. 22 Issue 1 (2020): 1-34

jisim dan bukan juga sesuatu itu adalah sesuatu
kerana ia adalah jawhar dan ‘arad.

Kesimpulan

Perbahasan mengenai ru’yah Allzh hakikatnya telah lama
diselesaikan oleh para ulama Kalam sejak zaman salaf
lagi. Walau bagaimanapun ianya tidaklah tersusun sebagai
satu topik yang khusus sehinggalah zaman al-Ash‘ari di
mana ianya telah berdiri sebagai satu bab dalam disiplin
Ilmu Kalam. Perbahasan ini kemudiannya diteruskan oleh
ulama sesudahnya sehingga hari ini. Para ulama sejak
dahulu sehingga hari ini telah berusaha gigih menekankan
perbahasan ini sebagai satu bab dalam kitab mereka agar
kefahaman mengenainya tidak terkeluar daripada apa yang
difahami al-Qur’an, Sunnah dan kefahaman para sahabat
dan ulama salaf yang awal.

Sehubungan itu, makalah ini membawa terjemahan
karya al-Ash‘ari yang terpenting mengenai ru’yah Allah
sehingga ia menjadi rujukan para ulama kalam sehingga
ke hari ini. Karya ini diterjemahkan bagi memudahkan
para pembaca memahami apa yang hendak disampaikan
oleh al-Ash‘ari agar kajian akan datang dapat diteruskan
dalam bahasa yang lebih mudah difahami oleh orang
awam.

